
వు న్వివరంబుగాఁ దెలిసి పొ మ్మను కాశికినైన నీవయై

న స్వర మిమ్ము విశ్వవిభు నాతరమే నిను మీఱి గానఁగన్.

	గీ.	
పుత్త్రలాభంబుపైఁ గాంక్ష పొదలుకతన

నదియు నౌఁగాక యనివింటి నభ్రవాణి

పడుచుఁబని గాదు [సులువైన క]డక గాదు

బయలుపందిరి వెట్టంగఁ బరగునయ్య!

	క.	
గౌరీశువలనఁ గానీ

సారయుత(భవత్ప్ర)సాదచాతురిఁ గానీ

యేరీతినైన నా కీ

కోరిక సిద్దింపఁజేయు గుణరత్ననిధీ!

	క.	
అని యీచందంబున నం

(దనుకొఱకై కాం)క్ష చేయు ధరణీపతి కో

రినకోర్కి ఫలితమగుతలఁ

వున నిట్లని పలుకు మానిపుంగవుఁ డెలమిన్.

	క.	
సంతానలాభమునకై

చింతాసంతాప మేల క్షితివర! గౌరీ

కాం(మనోహరుఁడు వర

చిం)తారత్నంబు నీకుఁ జేకుఱియుండన్.

	శా.	
ఆవైహాయ నభారతీ విభవ మార్యగ్రాహ్య మర్హంబుగా

దా విశ్వాసముచేయు మిందున విరూపాక్షుం డుమాభర్త కా

శీవాసుండు [ప్రసన్ను డీ నఖలముల్ చెల్వొ]ప్పు నిష్టార్థముల్

ప్రావీణ్యంబున దీన సంశయము దాల్పంబోల దుర్వీశ్వరా!

	క.	
భవమునకు సత్ఫలంబుగ

భవు నగజాప్రాణనాథు భజియింపుటకై

